Թեմա 2. ՀՀՀՀՍ-ի բաժինների համառոտ նկարագիրը

Բաժին 1. 
Հանրային հատվածի կազմակերպություններ 
ՀՀՀՀՍ-ի 1-ին բաժինը նկարագրում է հանրային հատվածի կազմակերպությունների բնութագրերը:

Հանրային հատվածի կազմակերպություններ են համարվում.

· պետական կառավարչական հիմնարկ​նե​րը, 

· համայնքների ղեկավարների աշխատակազմերը, և
· պետական ու համայնքային ոչ առևտրա​յին կազմակերպությունները: 

Պետական առևտրային կազմակերպություն է համարվում այն կազմակերպությունը, որն ունի ստորև նշված բոլոր բնութագրերը` 

ա)
ունի իր անունով պայմանագիր կնքելու իրավունք. 

բ)
գործունեություն իրականացնելիս ունի ֆինանսական և գործառնական որոշումներ կայացնելու իրավասություն. 

գ)
ընթացիկ գործունեության ընթացքում վաճառում է ապրանքներ և ծառայություններ այլ կազմակերպություններին շահույթով կամ ծախսումների ամբողջական փոխհատուցմամբ
դ)
անընդհատության հիմունքով գործունեություն իրականացնելը կախված չէ պետական շարունա​կա​կան ֆինանսավորումից (պետության կողմից «անկախ կողմերի միջև գործարքում» ձեռքբե​րում​ների դիմաց վճարումները չեն դիտվում որպես պետական շարունակական ֆինանսավորում), և 

ե)
վերահսկվում է հանրային հատվածի կազմակերպության կողմից: 

Բաժին 2. 
Հասկացություններ և համընդհանուր սկզբունքներ 
ՀՀՀՀՍ-ի 2-րդ բաժինը նկարագրում է կազմակերպությունների ընդհանուր նշանա​կության ֆինանսական հաշվետվությունների նպատակը և այն որակական պահանջները, որոնք կազմակերպությունների ֆինանսական հաշվետվությունների տեղեկատվությունը դարձնում են օգտակար օգտագործողների համար։ 

Այդ բաժնում ներկայացվում է կազմակերպությունների ֆինանսական հաշվետվությունների հիմքում ընկած հասկացությունները և համընդհանուր սկզբունք​ները, այդ թվում ֆինանսական հաշվետվությունների տարրերի սահմանումը, դրամց ճանաչման չափանիշները և չափման հիմունքները։

Հաշվեգրման հիմունք 
Կազմակերպությունը պետք է պատրաստի իր ֆինանսական հաշվետվությունները, կիրառելով հաշվապահական հաշվառման հաշվեգրման հիմունքը: 
Հաշվեգրման հիմունքի համաձայն գործառնությունները, այլ դեպքերը և իրադարձությունները ճանաչվում են, երբ դրանք տեղի են ունենում (և ոչ թե՝ երբ դրամական միջոցները ստացվում կամ վճարվում են) և դրանք գրանց​վում են հաշվապահական հաշվառման գրանցամատյաններում և ներկայացվում են այն ժամանակաշրջա​նների ֆինանսական հաշվետվություններում, որոնց դրանք վերաբերում են: 
Ֆինանսական հաշվետվությունների տարրերը 
Ֆինանսական հաշվետվությունները արտացոլում են կազմակերպության կողմից իրա​կա​նա​ց​ված գործառնությունների, նրա վրա ազդող այլ դեպքերի և իրադարձությունների ֆինանսական հետևանքները, խմբավորելով դրանք խոշոր դասերի՝ ըստ դրանց տնտեսական բնութագրերի: 

Այս խոշոր դասերը կոչվում են ֆինանսական հաշվե​տվությունների տարրեր: 
Ֆինանսական հաշվետվությունների տարրերն են՝
· ակտիվները. 

· աարտավորությունները. 

· զուտ ակտիվները/սեփա​կան կա​պի​տալը. 

· հասույթները.

· ծախսերը: 

Ակտիվը․
· կազմակերպության կողմից վերահսկվող միջոց են` որպես անցյալ գործառնությունների (դեպքերի և իրադարձությունների) արդյունք, որոնցից ակնկալվում է ապագա տնտեսական օգուտների կամ օգտակար պոտենցիալի ներհոսք կազմակերպություն:

Պարտավորությունը․
· կազմակերպության ներկա պարտականությունն է` որպես կատարված (անցյալ) գործառնությունների (դեպքերի) արդյունք, 

· որոնց մարումն ակնկալվում է, որ կհանգեցնի կազմակերպությունից տնտեսական օգուտներ կամ օգտակար պոտենցիալ մարմնավորող միջոցների արտահոսքի:

Զոտ ակտիվը/սեփական կապիտալը կազմակերպության ակտիվների մնացորդային բաժինն է` բոլոր պարտավորությունները հանելուց հետո: 

Զուտ ակտիվը/սեփական կապիտալը ֆինանսական վիճակի մասին հաշվետվությունում դասակարգվում է տար​բեր բաղադրիչների, օրինակ` 

· ներդրված կապիտալ, 

· կուտակված հավելուրդ (պակասուրդ), 

· պահուստներ և այլն:

Հասույթը հաշվետու ժամանակաշրջանում տնտեսական օգուտների կամ օգտակար պոտենց​իա​լի համախառն ներհոսքն է, որը հանգեցնում է զուտ ակտիվների/սեփական կա​պիտալի աճի, բացառությամբ սեփականատերերի կողմից ներդրումների հետևանքով զուտ ակտիվ​ների/սեփական կապիտալի աճի: 
Ծախսը հաշվետու ժամանակաշրջանում տնտեսական օգուտների կամ օգտակար պոտենցիալի նվազումն է, որը տեղի է ունենում ակտիվների արտահոսքի կամ սպառման կամ պարտավորությունների առա​ջացման ձևով և որը հանգեցնում է զուտ ակտիվների/սեփական կապիտալի նվազեցման, բացառությամբ սեփականատերերի միջև զուտ ակտիվ​ների/սեփական կապիտալի բաշխման հետևանքով դրա նվազման դեպքի:

Ակտիվը պետք է ճանաչվի ֆինանսական վիճակի մասին հաշվետվությունում, երբ`

1)
հավանական է, որ ապագա տնտեսական օգուտները կամ օգտակար պոտենցիալը կհոսեն դեպի կազմակերպություն, 

2)
ակտիվն ունի ինքնարժեք կամ արժեք, որը կարող է արժանահավատորեն չափվել:

Պարտավորությունը պետք է ճանաչվի ֆինանսական վիճակի մասին հաշվետվությունում, երբ՝ 
ա)
կազմակերպությունը հաշվետու ժամանակաշրջանի վերջի դրությամբ ունի պարտականություն՝ որպես անցյալ դեպքերի արդյունք․ 
բ)
հավանական է, որ ներկա պարտականության մարումը (կատարումը) կհանգեցնի տնտեսա​կան օգուտներ կամ օգտակար պոտենցիալ մարմնավորող մի​ջոց​ների արտահոսքի, և 
գ) 
այն գումարը, որով մարվելու է պարտականությունը, կարող է արժանահա​վատո​րեն չափ​վել: 

Հասույթը պետք է ճանաչվի ֆինանսական արդյունքների մասին հաշվետվությունում (կամ ուղղակիորեն ֆինանսական վիճակի մասին հաշվետվության զուտ ակտիվներում/սեփական կապիտալում), երբ առաջացել է ապագա տնտե​սական օգուտների կամ օգտակար պոտենցիալի աճ՝ կապված ակտիվի աճի կամ պարտավորու​թյան նվազ​ման հետ, որը կարող է արժանահա​վատորեն չափվել:

Հասույթի ճանաչումը ակտիվների և պարտավորությունների ճանաչման և չափման ուղղակի արդյունք է:

Ծախսը պետք է ճանաչվի ֆինանսական արդյունքների մասին հաշվետվությունում (կամ ուղղակիորեն ֆինանսական վիճակի մասին հաշվետվության զուտ ակտիվներում/սեփական կապիտալում), երբ առաջացել է ապագա տնտե​սա​կան օգուտների կամ օգտակար պոտենցիալի նվազում՝ կապ​ված ակտիվի նվազման կամ պար​տավորության աճի հետ, որը կա​րող է արժանահավա​տո​րեն չափվել: 

Ծախսերի ճանաչումը ակտիվների և պարտավորությունների ճանաչման և չափման ուղղակի արդյունք է:

Ֆինանսական հաշվետվությունների տարրերի չափումը 
Ֆինանսական հաշվետվությունների տարրերի չափումը այն դրամային գումարի որոշումն է, որով դրանք ենթակա են ճանաչման ֆինանսական վիճակի մասին հաշվետվությունում կամ ֆինանսական արդյունքների մա​սին հաշվետվությունում​:

Ֆինանսական հաշվետվուություն​ների տարրերի կոնկրետ հոդվածների չափման մոտեցումները ներկայացված են ՀՀՀՀՍ-ի համապա​տասխան բաժիններում: Երկու տարածված չափման հիմունքներ են սկզբնական արժեքի հիմունքը և իրական արժեքի հիմունքը:

Ակտիվի համար սկզբնական արժեքը՝ 
· վճարված դրամական միջոցների կամ դրամական միջոցների համարժեքների գումարն է, կամ
· ակտիվը ձեռք բերելու համար տրված փոխհատուցման իրական արժեքը` դրանց ձեռքբերման պահի դրությամբ: 

Պարտավորության համար սկզբնական արժեքը՝
· մուտքագրված դրամական միջոցների գումարն է, կամ  պարտականության դիմաց որպես փոխանակում ստացված ոչ դրամական ակտիվների իրական արժեքը՝ պարտավորության առաջացման պահի դրությամբ, կամ 

· որոշ դեպքերում, դրամական միջոցների կամ դրամական միջոցների համարժեքների գումարը, որն ակնկալվում է, որ կվճարվի գործունեության նորմալ ընթացքում` պարտավորությունը մարելու համար: 
Իրական արժեքը այն գումարն է, որով ակտիվը կարող է փոխանակվել, կամ պարտա​վո​րութ​յունը` մարվել, իրազեկ, պատրաստակամ կողմերի միջև «անկախ կողմերի միջև գործարքում»: 
Իրական արժեքը այն գինն է, որը, չափման ամսաթվի դրությամբ, շուկայի մասնակիցների միջև սովորական գործարքում կստացվեր ակտիվի վաճառքից կամ կվճարվեր պարտավորության փոխանցման դիմաց: 
Բաժին 3. 
Ֆինանսական հաշվետվությունների ներկայացում 
ՀՀՀՀՍ-ի 3-րդ բաժինը՝
· ներկայացնում է ֆինանսական հաշվետվությունների պատրաստման և ներկայացման համար պատասխանատվություն կրող անձանց.

· մեկնաբանում է ֆինանսական հաշվետվությունների ճշմարիտ ներկայացումը, որը պահանջվում է ՀՀՀՀՍ-ով.

· ներկայացնում է ֆինանսական հաշվետվությունների պատրաստման սկզբունքները և ֆինանսական հաշվետվությունների ամբողջական փաթեթը: 
Ֆինանսական հաշվետվությունների ամբողջական փաթեթը ներառում է ֆինանսական հաշվետվությունների հետևյալ բաղկացուցիչները՝ 
ա) 
ֆինանսական վիճակի մասին հաշվետվությունը.
բ) 
ֆինանսական արդյունքների մասին հաշվետվությունը․ 

գ) 
զուտ ակտիվներում/սեփական կապիտալում փոփոխությունների մասին հաշվետվությունը.
դ) 
դրամական միջոցների հոսքերի մասին հաշվետվությունը․ 
ե)
ծանոթագրությունները։ 
Բաժին 4. 
Ֆինանսական վիճակի մասին հաշվետվություն 
ՀՀՀՀՍ-ի 4-րդ բաժինը սահմանում է, թե ինչ տեղեկատվություն պետք է ներկայացվի ֆինանսական վիճակի մասին հաշվետվությունում, և թե ինչպես այն պետք է ներկայացվի: 

Կազմակերպության ֆինանսական վիճակի մասին հաշվետվությունը ներկա​յաց​նում է կազմակերպության ակտիվների, պարտավորությունների և զուտ ակտիվների/սեփական կապիտալի փոխկապակցվածությունը` հաշվետու ժամանակաշրջանի վերջի դրությամբ: 
Համաձայն ՀՀՀՀՍ-ի, հանրային հատվածի կազմակերպությունների հաշվապահական հաշվառումը կարգավորող լիազոր մարմինը սահմանում է ֆինանսական վիճակի մասին հաշվետվության օրինակելի ձև: 

Նշված ձևը սահմանելիս լիազոր մարմինը ելնում է ինչպես ՀՀՀՀՍ-ի 4-րդ բաժնի, այնպես էլ ՀՀՀՀՍ-ի այլ բաժինների պահանջներից: 
Բաժին 5. 
Ֆինանսական արդյունքների մասին հաշվետվություն 
ՀՀՀՀՍ-ի 5-րդ բաժինը սահմանում է, թե ինչ տեղեկատվություն պետք է ներկայացվի ֆինանսական արդյունքների մասին հաշվետվությունում, և թե ինչպես այն պետք է ներկայացվի: 

Ֆինանսական արդյունքների մասին հաշվետվությունը ներ​կայացնում է հաշվետու ժամանակաշրջանում ճանաչված հասույթի և ծախսի բոլոր հոդվածները, բացառությամբ ուղղակիորեն զուտ ակտիվներում/սեփական կապիտալում ճանաչված հասույթի և ծախսի հոդվածների: 
Համաձայն ՀՀՀՀՍ-ի, հանրային հատվածի կազմակերպությունների հաշվապահական հաշվառումը կարգավորող լիազոր մարմինը սահմանում է ֆինանսական արդյունքների մասին հաշվետվության օրինակելի ձև: 

Նշված ձևը սահմանելիս լիազոր մարմինը ելնում է ինչպես ՀՀՀՀՍ-ի 5-րդ բաժնի, այնպես էլ ՀՀՀՀՍ-ի այլ բաժինների պահանջներից: 
Բաժին 6. 
Զուտ ակտիվներում/սեփական կապիտալում փոփոխությունների մասին հաշվետվություն 
ՀՀՀՀՍ-ի 6-րդ բաժինը սահմանում է պահանջներ՝ կազմակերպության զուտ ակտիվներում/սեփական կապի​տա​լում ժամանակա​շրջանի փոփոխութ​յուն​ները զուտ ակտիվներում/սեփական կապիտալում փոփոխություն​ների մասին հաշվետվությունում ներկայաց​նելու համար: 
Զուտ ակտիվներում/սեփական կապիտալում փոփոխությունների մասին հաշվետվությունը ներկայացնում է՝
· ժամանակաշրջանի հավելուրդը կամ պա​կա​սուրդը.

· ժամանակաշրջանի ընթացքում ուղղակիորեն զուտ ակտիվներում/սեփական կապի​տալում ճանաչված հավելուրդի և պակասուրդի հոդվածները.

· ժամանակաշրջանի ընթացքում ճանաչված հաշվապահական հաշվառման քաղաքականության փոփոխության և սխալների ուղղման արդյունքները. ինչպես նաև 

· ժամանակաշրջանի ընթացքում զուտ ակտիվներում/սե​փա​կան կապիտալում սեփականատերերի հետ կատարվող գործառնությունների գումարները:

Համաձայն ՀՀՀՀՍ-ի, հանրային հատվածի կազմակերպությունների հաշվապահական հաշվառումը կարգավորող լիազոր մարմինը սահմանում է զուտ ակտիվներում/սեփական կապիտալում փոփոխությունների մասին հաշվետվության օրինակելի ձև: Նշված ձևը սահմանելիս լիազոր մարմինը ելնում է ինչպես ՀՀՀՀՍ-ի 6-րդ բաժնի, այնպես էլ ՀՀՀՀՍ-ի այլ բաժինների պահանջներից:

Բաժին 7. 
Դրամական միջոցների հոսքերի մասին հաշվետվություն 
ՀՀՀՀՍ-ի 7-րդ բաժինը սահմանում է, թե ինչ տեղեկատվություն պետք է ներկայացվի դրա​մական միջոցների հոսքերի մասին հաշվետվությունում, և թե ինչպես այն պետք է ներկայացվի: 

Դրամական միջոցների հոսքերի մասին հաշվետվությունը տրա​մադրում է տեղեկատվություն կազմակերպության հաշվետու ժամանակաշրջանի դրամական միջոցների փոփո​խութ​յունների վերաբերյալ՝ առանձին ցույց տալով գործառնական գործունեությունից, ներդրումային գործունեությունից և ֆինանսավորման գործունեությունից փոփոխությունները:

Համաձայն ՀՀՀՀՍ-ի, հանրային հատվածի կազմակերպությունների հաշվապահական հաշվառումը կարգավորող լիազոր մարմինը սահմանում է դրամական միջոցների հոսքերի մասին հաշվետվության օրինակելի ձև: 
Բաժին 8. 
Ֆինանսական հաշվետվություններին կից ծանոթագրություններ 
ՀՀՀՀՍ-ի 8-րդ բաժինը սահմանում է ֆինանսական հաշվե​տվություններին կից ծանո​թագրութ​յուններում ներկա​յաց​վող տեղեկատվության հիմքում ընկած սկզբունքները, և թե ինչպես պետք է այդ տեղեկատվությունը ներկայացվի։ 
Ծանոթագրությունները պետք է` 

ա) ներկայացնեն տեղեկատվություն ֆինանսական հաշ​վետվությունները պատ​րաս​տելու հիմունքների, ինչպես նաև ընտրված կոնկրետ հաշվապահական հաշվառման քաղաքա​կանության մասին¸ 

բ) 
բացահայտեն ՀՀՀՀՍ-ով պահանջվող այն տեղե​կատվությունը, որը ներկայաց​ված չէ ֆինան​​սական հաշվետվությունների բուն ձևերում¸և 

գ) 
տրամադրեն լրացուցիչ տեղեկատվություն, որը ներկայաց​ված չէ ֆինան​սական հաշվետվությունների բուն ձևերում, սակայն տեղին է այդ հաշվետվություններից յուրա​քանչ​յուրը հասկանալու համար: 

Համաձայն ՀՀՀՀՍ-ի, հանրային հատվածի կազմակերպությունների հաշվապահական հաշվառումը կարգավորող լիազոր մարմինը սահմանում է ծանոթագրությունների օրինակելի ձև:

Նշված ձևը սահմանելիս լիազոր մարմինը ելնում է ինչպես ՀՀՀՀՍ-ի 8-րդ բաժնի, այնպես էլ ՀՀՀՀՍ-ի այլ բաժինների պահանջներից: 
Բաժին 9. 
Համախմբված և առանձին ֆինանսական հաշվետվություններ 
ՀՀՀՀՍ-ի 9-րդ բաժինը պետք է կիրառվի տնտեսական միավորի համախմբված ֆինանսական հաշվետվությունները պատրաստելիս և ներկայացնելիս: 

ՀՀՀՀՍ-ի 9-րդ բաժինը պետք է կիրառվի նաև վերահսկվող կազմակերպություններում, համատեղ վերասկվող կազմակերպություններում և ասոցիացված կազմակեր​պություններում ներդրում​ները հաշվառելիս, երբ կազմակերպությունը որոշում է կամ նորմատիվ իրավական ակտերով նրանից պահանջվում է ներկայացնել առանձին ֆինանսական հաշվետվություն​ներ:

Համախմբված ֆինանսական հաշվետվությունները տնտեսական միավորի՝ որպես մեկ կազմա​կերպության կողմից ներկայացվող ֆինանսական հաշվետվություններն են: 
Առանձին ֆինանսական հաշվետվությունները վերահսկող կազմակերպության, ասոցիացված կազմակերպությունում ներդրողի կամ համատեղ վերահսկվող կազմակերպությունում ձեռնարկողի կողմից ներկայացվող հաշվետվություններն են, որտեղ ներդրումները հաշվառվում են զուտ ակտիվների/սեփական կապիտալի ուղղակի բաժնեմասի հիմունքով, այլ ոչ թե ներդրման օբյեկտի արդյունքների և զուտ ակտիվների ներկայացման հիմունքով: 
Բաժին 10. 
Հաշվապահական հաշվառման քաղաքականություն, գնահատում​ներ և սխալներ 
ՀՀՀՀՍ-ի 10-րդ բաժինը պետք է կիրառվի հաշվապահական հաշվառման քաղաքականությունն ընտրելիս ու կիրառելիս, հաշվապահական հաշվառման քաղաքականության փոփոխու​թյուն​ները հաշվառելիս, ինչպես նաև հաշվապահական հաշվառման գնահատումների փոփոխություններն ու նախորդող հաշվետու ժամանակաշրջանների սխալների ուղղումը հաշ​վառելիս:

Բաժին 11. 
Հիմնական միջոցներ 
ՀՀՀՀՍ-ի 11-րդ բաժնի նպատակն է սահմանել հիմնական միջոցների հաշ​վառման մոտեցումները: 

 1. հիմնական միջոցների սահմանումը․
2. 
հիմնական միջոցների ճանաչումը․
3.
հիմնական միջոցների չափումը ճանաչման պահին․
4. 
հիմնական միջոցների վրա կատարվող հետագա 
ծախսումները․
5. 
հիմնական միջոցների չափումը ճանաչումից հետո․
6. 
հիմնական միջոցների մաշվածության հաշվառումը․
7. 
հիմնական միջոցների  ապաճանաչումը (դուրս գրումը): 

Բաժին 12. 
Ոչ նյութական ակտիվներ 
ՀՀՀՀՍ-ի 12 բաժնի նպատակն է սահմանել ոչ նյութական ակտիվների հաշվառման մոտեցումները: 

Ոչ նյութական ակտիվը ֆիզիկական սուբստան​ցի​այից զուրկ որոշելի (իդենտիֆի​կացվող) ոչ դրամային ակտիվ է, որն առկա է ավելի քան մեկ տարվա ընթացքում շարունակական կամ պարբերաբար օգտագործելու համար։ 
ՀՀՀՀՍ-ի 12-րդ բաժնում քննարկվում են ոչ նյութական ակտիվների հետ կապված հետևյալ հարցերը՝ 
1. 
ոչ նյութական ակտիվների սահմանումը․ 
2․
ոչ նյութական ակտիվների ճանաչումը․ 
2. 
ոչ նյութական ակտիվների սկզբնական չափումը․ 
3. 
ոչ նյութական ակտիվների չափումը ճանաչումից հետո․ 
5. 
ոչ նյութական ակտիվների ամորտիզացիան․ 
6.
ոչ նյութական ակտիվների ապաճանաչումը:

Բաժին 13. 
Ներդրումային գույք 
ՀՀՀՀՍ-ի 13-րդ բաժնի նպատակն է սահմանել ներդրումային գույքի հաշվապա​հա​կան հաշվառման մոտեցումները և դրա հետ կապված բացահայտման պահանջները:

Ներդրումային գույքը գույք է (հող կամ շենք կամ շենքի մի մաս, կամ և հող և շենք), որը պահվում է վարձակալական վճարներ վաստակելու կամ դրա արժեքի աճի, կամ էլ միաժամանակ այդ երկու նպատակ​ներով, այլ ոչ թե՝ 
ա)
ապրանքների կամ ծառայությունների արտադրության (մատուցման) կամ մատակարարման կամ վարչա​կան նպա​տակներով օգտագործելու համար. կամ 
բ)
սովորական գործունեության ընթացքում վաճառքի համար: 
ՀՀՀՀՍ-ի 13-րդ բաժնում քննարկվում են ներդրումային գույքի հետ կապված հետևյալ հար​ցերը՝ 
1.
ներդրումային գույքի սահմանումը․
2.
ներդրումային գույքի ճանաչումը․
3. 
ներդրումային գույքի չափումը ճանաչման պահին․
4. 
ներդրումային գույքի վրա կատարվող հետագա ծախսումները․
5.
ներդրումային գույքի չափումը ճանաչումից հետո․
6.
ներդրումային գույքի վերադասակարգումները․
7. 
ներդրումային գույքի ապաճանաչումը (դուրս գրումը):

Բաժին 14. 
Գյուղատնտեսություն 
ՀՀՀՀՍ-ի 14-րդ բաժնի նպատակն է սահմանել հաշվապահական հաշվառման մոտեցումները և բացահայ​տումները, որոնք վերաբերում են գյուղատնտեսական գործունեությանը: 

Գյուղատնտեսական գործունեությունը կազմակերպության կողմից կենսաբանական ակտիվ​նե​րի կենսանական փոխակերպման և կենսաբանական ակտիվների հավաքման (ստացման) կառավարումն է հետևյալ նպատակներով` 
· վաճառքի, անվճար կամ չնչին վճարով բաշխման, կամ 

· գյուղատնտեսական արտադրանքի կամ լրացուցիչ կենսաբանական ակտիվ​ների փոխարկման նպատակով:

Բաժին 15. 
Չարտադրված (բնական ծագում ունեցող) նյութական ակտիվներ 
ՀՀՀՀՍ-ի 15-րդ բաժնի նպատակն է սահմանել չարտադրված (բնական ծագում ունեցող) նյութական ակտիվների հաշվապահական հաշվառման մոտեցումները և դրանց հետ կապված բացահայ​տումները: 

Չարտադրված (բնական ծագում ունեցող) նյութական ակտիվները ակտիվներ են, որոնք անհրաժեշտ են արտադրության (ծառայությունների մատուցման) համար և որոնք իրենք չեն հանդիսանում արտադրության արդյունք։ 
ՀՀՀՀՍ-ի 15-րդ բաժնում դիտարկվում են հետևյալ չարտադրված (բնական ծագում ունեցող) նյութական ակտիվները` 
ա)
ընդերքի ռեսուրսներ. 
բ)
չկուլտիվացվող (չմշակվող) կենսաբանական ռեսուրսներ. 
գ)
ջրային ռեսուրսներ: 
ՀՀՀՀՍ-ի 15-րդ բաժնում քննարկվում են չարտադրված (բնական ծագում ունեցող) նյութական ակտիվների հետ կապված հետևյալ հարցերը՝ 
1. 
չարտադրված (բնական ծագում ունեցող) նյութական ակտիվների սահմանումը․
2. 
չարտադրված (բնական ծագում ունեցող) նյութական ակտիվների ճանաչումը․
3.
չարտադրված (բնական ծագում ունեցող) նյութական ակտիվների չափումը։ 

Բաժին 16. 
Բարձրարժեք ակտիվներ 
ՀՀՀՀՍ-ի 16-րդ բաժնի նպատակն է սահմանել բարձրարժեք ակտիվների հաշվապահական հաշվառման մոտեցումները և դրանց հետ կապված բացահայ​տումները: 
Բարձրարժեք ակտիվները արտադրված ակտիվներ են, որոնք ձեռք են բերվում և պահվում են հիմնականում որպես կուտակման (ժամանակի ընթացքում արժեքի պահպանման) միջոց և չեն օգտագործվում հիմնականում արտադրության (ծառայությունների մատուցման) կամ սպառման նպատակներով: 
Բարձրարժեք ակտիվները ներառում են` 
ա)
թանկարժեք քարերը և մետաղները, ինչպիսիք են ադամանդը, դրամային ոսկին, պլատինը և արծաթը, որոնք նախատեսված չեն որպես արտադրական գործընթացներում միջանկյալ ռեսուրսներ օգտագործելու համար. 
բ)
գեղանկարները, քանդակները և այլ միավորները, որոնք ճանաչվել են արվեստի ստեղծագործություն կամ անտիկվարիատ. 
գ)
թանկարժեք քարերից և մետաղներից պատրաստված նշանակալի արժեք ունեցող ոսկերչական իրերը, հավաքածուները և այլ բարձրաժեք ակտիվները: 
Բաժին 17. 
Պաշարներ 
Պաշարները այն ակտիվներն են, որոնք` 
ա)
հումքի կամ նյութերի ձևով են` արտադրության ընթացքում օգտագործելու համար․ 
բ)
հումքի կամ նյութերի ձևով են` ծառայություններ մատուցելու ընթացքում օգտագործելու կամ բաշխելու համար․ 
գ) 
պահվում են սովորական գործունեության ընթացքում վաճառքի կամ բաշխման համար, կամ 
դ)    արտադրության ընթացքում են` վաճառքի կամ բաշխման համար:

ՀՀՀՀՍ-ի 17-րդ բաժում քննարկվում են պաշարների հետ կապված հետևյալ հարցերը` 
1․
պաշարների սահմանումը․ 
2․
պաշարների ճանաչումը․
 
3․
պաշարների չափումը ճանաչման պահին․ 
4․
ծառայություններ մատուցող կազմակերպությունների պաշարների սկզբնական արժեքը (ինքնարժեքը)․ 
5․
թողարկված արտադրանքի (մատուցված ծառայության) սկզբնական արժեքի (ինքնարժեքի) չափման մեթոդը․ 
6․
պաշարների հաշվառման բանաձևերը․ 
7․
պաշարների չափումը ճանաչումից հետո․ 
8.
պաշարների գծով ծախսի ճանաչումը.

10.
պաշարների հետ կապված բացահայտումներ:

Բաժին 18. 
Վարձակալություն 
Վարձակալությունը համաձայնագիր է, որով վարձատուն վճարի կամ վճարների շարքի դիմաց համաձայնեցված ժամկետի ընթացքում վարձակալին է փոխանցում ակտիվի օգտագործման իրավունքը: 

Տարբերակում են վարձակալության 2 տեսակ՝ 
1. 
ֆինանսական վարձակալություն. 
2. 
գործառնական վարձակալություն: 
ՀՀՀՀՍ-ի 18-րդ բաժնում քննարկվում են վարձակալության հետ կապված հետևյալ հար​ցերը՝ 
1.
վարձակալության սահմանումը և դասակարգումը․
2.
վարձակալությունը վարձակալի ֆինանսական հաշվետվություններում․   

3. 
վարձակալությունը վարձատուի ֆինանսական հաշվետվություններում։ 

Բաժին 19. 
Ֆինանսական գործիքներ 
Ֆինանսական գործիքը պայմանագիր է, որը միաժամանակ մի կազմակեր​պու​թյունում առաջացնում է ֆինանսական ակտիվ, իսկ մյուս կազ​մա​կեր​պությունում՝ ֆինանսական պարտավորություն կամ բաժնային գործիք: 

Ֆինանսական ակտիվը ակտիվ է, որը՝ 
ա) 
դրամական միջոց է․ 
բ) 
մեկ այլ կազմակերպության բաժնային գործիք է. 
գ) 
պայմանագրային իրավունք է` 
i. 
մեկ այլ կազմակերպությունից դրամական միջոց կամ այլ ֆինանսական ակտիվ ստանալու, կամ 
ii.
մեկ այլ կազմակերպության հետ, իր համար պոտենցիալ նպաստավոր պայմաններով, ֆինանսական ակտիվներ կամ ֆինանսական պարտավորություններ փոխանակելու. 

Ֆինանսական պարտավորությունը պարտավորություն է, որը՝ 
ա)
պայմանագրային պարտականություն է՝ 
i.
մեկ այլ կազմակերպությանը դրամական միջոց կամ այլ ֆինանսական ակտիվ տրամադրելու, կամ 
ii. մեկ այլ կազմակերպության հետ, իր համար պոտենցիալ ոչ նպաստավոր պայմաններով, ֆինանսական ակտիվներ կամ ֆինանսական պարտավորություններ փոխանակելու. 

iii. Բաժնային գործիքը պայմանագիր է, որը հավաստում է կազմակեր​պու​թյան՝ բոլոր պար​​տա​վորությունները հանելուց հետո մնացած ակտիվ​ների բաժնի նկատ​մամբ իրավունք:

ՀՀՀՀՍ-ի 19-րդ բաժնում քննարկվում են ֆինանսական գործիքների հետ կապված հետևյալ հարցերը՝ 
1․
ֆինանսական գործիքների՝ ակտիվների և պարտավորությունների սահմանումը․ 
2․
ֆինանսական գործիքների կատեգորիաները․ 
3. 
Ֆինանսական ակտիվների և պարտավորությունների ճանաչումը․ 
4․
Ֆինանսական ակտիվների և պարտավորությունների սկզբնական չափումը և հետագա չափումը․ 
5. 
ֆինանսական ակտիվների արժեզրկումը․ 
6. ֆինանսական ակտիվի և ֆինանսական պարտավորության ապաճանաչումը.

7. ֆինանսական ակտիվների և ֆինանսական հետ կապված պարտավորությունների բացահայտումները։ 
Բաժին 20. 
Ներդրումներ ասոցիացված կազմակերպություններում 
ՀՀՀՀՍ-ի 20-րդ բաժինը կիրառվում է`
· համախմբված ֆինանսական հաշվետվություններում, ինչպես նաև 

· ներդրո​ղի, որը վերահսկող կազմակերպություն չէ, բայց ունի ներդրում մեկ կամ մի քանի ասոցիացված կազմակերպություններում, ֆինանսական հաշվետվություններում ասոցիացված կազմակերպություններում ներդրումները հաշվառելիս: 
Ասոցիացված կազմակերպությունը կազմակերպություն է, ներառյալ` ոչ կորպորատիվ կազմա​կերպությունը, օրինակ` ընկերակցությունը, որի նկատմամբ ներդրողն ունի նշանակալի ազդեցություն, և որը ոչ վերահսկվող կազմակերպություն է և ոչ էլ` մասնակցություն համատեղ ձեռնարկումում: 
Նշանակալի ազդեցությունը ներդրման օբյեկտի ֆինանսական և գործառնական քաղաքականության գծով որոշումներ կայացնելուն մասնակցելու իրավունքն է, բայց ոչ այդ քաղաքականությունների վերահսկումը կամ համատեղ վերահսկումը: 
Բաժին 21. 
Ներդրումներ համատեղ ձեռնարկումներում 
ՀՀՀՀՍ-ի 21-րդ  բաժինը կիրառվում է`
· համախմբված ֆինանսական հաշվետվություններում, ինչպես նաև 
· ներդրո​ղի, որը վերահսկող կազմակերպություն չէ, բայց ունի ձեռնարկողի մասնակ​ցութ​յուն մեկ կամ մի քանի համատեղ ձեռնարկումներում, ֆինանսական հաշվե​տվութ​յուններում  համատեղ ձեռնարկումները հաշվառելու համար: 

Համատեղ ձեռնարկումը պարտավորեցնող համաձայնություն է, համաձայն որի երկու կամ ավելի կողմեր իրականացնում են գործունեություն, որը ենթակա է համատեղ վերա​հսկման: 
Համատեղ վերահսկումը գործունեության նկատմամբ վերահսկման` պարտա​վորեցնող համաձայնությամբ համաձայնեցված բաժանումն է: 
ՀՀՀՀՍ-ի 21-րդ բաժինը տարբերակում է համատեղ ձեռնարկումների հետևյալ երեք խոշոր ձևեր՝   

· համատեղ վերահսկվող գործառնություններ.

· համատեղ վերահսկվող ակտիվներ, և. 
· համատեղ վերահսկվող կազմակերպություններ:

Բաժին 22. 
Կազմակերպությունների միավորում և գուդվիլ 
ՀՀՀՀՍ-ի 22-րդ բաժինը կիրառվում է կազմակերպությունների միավորումը հաշվառելիս: Սույն բաժինը չի կիրառվում` 

ա) 
ընդհանուր վերահսկողության տակ գտնվող կազմակերպությունների միավորման նկատմամբ. 

բ) 
համատեղ ձեռնարկման կազմավորման նկատմամբ.

գ) 
լուծարված (լուծարման գործընթացում գտնվող) կազմակերպության ակտիվի կամ ակտիվների խմբի ձեռքբերման նկատմամբ: 
Կազմակերպության միավորումը գործարք է կամ այլ դեպք, որի արդյունքում ձեռք բերողը ստանում է վերահսկողություն ձեռք բերվող (մեկ այլ) կազմակերպության նկատմամբ:

Ձեռք բերողը կազմակերպություն է, որը ձեռք բերվողի նկատմամբ ստանում է վերահսկողություն:

Ձեռք բերվողը կազմակերպություն է, որի նկատմամբ ձեռք բերողը վերահսկողություն է ստանում կազմակերպությունների միավորման արդյունքում: 

Կազմակերպություն միավորումը գործարք է կամ այլ դեպք, որի արդյունքում ձեռք բերողը ստանում է վերահսկողություն ձեռք բերվող (մեկ այլ) կազմակերպության նկատմամբ:

Ձեռք բերողը կազմակերպություն է, որը ձեռք բերվողի նկատմամբ ստանում է վերահսկողություն:

Ձեռք բերվողը կազմակերպություն է, որի նկատմամբ ձեռք բերողը վերահսկողություն է ստանում կազմակերպությունների միավորման արդյունքում: 

Բաժին 23. 
Պահուստներ, պայմանական պարտավորություններ և պայմանական ակտիվներ 
ՀՀՀՀՍ-ի 23-րդ բաժինը պետք է կիրառվի պահուստները, պայմանական պարտավո​րությունները և պայմանական ակտիվները հաշվառելիս, բացառությամբ նրանց, որոնք` 
ա) 
առաջանում են կազմակերպության կողմից տրամադրվող սոցիալական նպաստներից. 
բ) 
առաջանում են կատարման ենթակա պայմանագրերից, բացառությամբ, երբ պայ​մա​նագրերը անբարենպաստ են. 
գ) 
կարգավորվում են ՀՀՀՀՍ-ի այլ բաժիններով:

ՀՀՀՀՍ-ի 23-րդ բաժնի նպատակն է՝ 
1.
սահմանել պահուստները, պայմանական պարտա​վորությունները և պայմանական ակտիվները. 
2.
որոշակիացնել այն հանգամանքները, որոնց դեպքում պահուստները պետք է ճանաչվեն. 
3.
սահմանել, թե ինչպես դրանք պետք է չափվեն, ինչպես նաև 
4.
ներկայացնել բացահայտումները, որոնք պետք է կատարվեն դրանց վերաբերյալ: 

Պահուստը անորոշ ժամկետով կամ գումարով պարտավորություն է: 
Պարտավորությունը կազմակերպության ներկա պարտականությունն է` որպես կատարված (անցյալ) դեպքերի արդյունք, որի մարումն ակնկալվում է, որ կհանգեցնի կազմակերպությունից տնտեսական օգուտներ կամ օգտակար պոտենցիալ մարմնավորող միջոցների արտահոսքի: 
Պայմանական պարտավորությունը` 
ա) 
հնարավոր պարտականություն է՝ որպես անցյալ դեպքերի արդյունք, որի գոյու​​թյունը հաստատվելու է միայն մեկ կամ ավելի ապագա անորոշ դեպքերի տեղի ունենալով կամ չունենալով, որոնք ամբողջովին չեն վերահսկվում կազմա​կեր​պու​թյան կողմից, կամ 
բ) 
ներկա պարտականություն է՝ որպես անցյալ դեպքերի արդյունք, որը սակայն չի ճանաչվում հետևյալ պատճառներով` 
i. 
հավանական չէ, որ այդ պարտականությունը մարելու համար կպա​հանջ​վի տնտեսական օգուտներ կամ օգտակար պոտենցիալ մարմնավորող միջոցների արտա​հոսք, կամ 
ii. 
պարտականության գումարը չի կարող չափվել բավարար ար​ժանա​հավատությամբ: 
Պայմանական ակտիվը հնարավոր ակտիվ է՝ որպես անցյալ դեպքերի արդյունք, որի գոյությունը հաստատվելու է միայն մեկ կամ ավելի ապագա անորոշ դեպքերի տեղի ունենալով կամ չունենալով, որոնք ամբողջովին չեն վերահսկվում կազմա​կերպության կողմից: 
Բաժին 24. 
Պարտավորություններ և զուտ ակտիվներ/սեփական կապիտալ 
ՀՀՀՀՍ-ի 24-րդ բաժնի նպատակն է սահմանել սկզբունքներ`

· ֆինանսական գործիքները որպես պարտա​վո​րութ​յուններ կամ զուտ ակտիվներ/սեփական կապիտալ ներկայացնելու համար, ինչպես նաև 

· ֆինան​սա​կան ակտիվները և ֆինանսական պարտավորությունները հաշվանցվելու համար: 

Ֆինանսական գործիք թողարկողը պետք է դասակարգի գործիքը կամ դրա բաղկացուցիչ մասերը որպես պարտավորություն կամ զուտ ակտիվներ/սեփական կապիտալ` սկզբնապես ճանաչման ժամանակ` պայմանագրի բովանդակությանը և ֆինանսական պարտավորության ու բաժնային գործիքի սահմանումներին համապատասխան:

Տրված կանխավճարները, որոնցից ապագա տնտեսական օգուտն իրենից ներկայացնում է ապրանքների կամ ծառայությունների ստացում, այլ ոչ թե դրամական միջոցներ կամ այլ ֆինանսական ակտիվներ ստանալու իրավունք, ֆինանսական ակտիվներ չեն:

Ստացված կանխավճարները և երաշխիքային պարտականությունների մեծ մասը, ֆինանսական պարտավորություններ չեն, քանի որ դրանց հետ կապված տնտեսական օգուտների հավանական արտահոսքն իրենից ներկայացնում է ապրանքների և ծառայությունների, քան թե դրամական միջոցների կամ այլ ֆինանսական ակտիվի տրամադրում:

Բաժին 25. 
Փոխանակվող գործարքներից հասույթ 
ՀՀՀՀՍ-ի 25-րդ բաժնի նպատակն է ներկայացնել փոխանակվող գործարքներից և դեպքերից առաջացող հասույթի հաշվապահական հաշվառման մոտեցումները: 

Բաժին 26. 
Չփոխանակվող գործարքներից հասույթ 
Սույն բաժնի նպատակն է սահմանել պահանջներ ֆինանսական հաշվե​տվու​​թյուններում այն հասույթի արտացոլման համար, որն առաջանում է չփոխանակվող գործարքներից: 
Բաժին 27. 
Փոխառության ծախսումներ 
Սուն բաժնի նպատակն է ներկայացնել փոխառության ծախսումների հաշվապահական հաշվառման մոտեցումը: 

Փոխառության ծախսումները ներառում են` 
ա) 
արդյունավետ տոկոսադրույքի մեթոդի կիրառմամբ հաշվարկված տոկոսային ծախսը, ինչպես նկարագրված է ՀՀՀՀՍ-ի 19-րդ բաժնում. 
բ) 
ֆինանսական վարձակալությանը վերաբերող ֆինանսական վճարները` ճանաչված համաձայն 18-րդ բաժնի. 
գ) 
փոխարժեքային տարբերությունները, որոնք առաջանում են արտարժույթով փոխառություններից՝ այնքանով, որքանով դրանք դիտվում են որպես տոկոսերի գծով ծախսումների ճշգրտում: 

Կազմակերպությունը բոլոր փոխառության ծախսումները պետք է ճանաչի որպես ծախս` հավելուրդում կամ պակասուրդում` այն ժամանակաշրջանում, որի ընթացքում դրանք կատարվել են: 
Բաժին 28. 
Աշխատակիցների հատուցումներ 
ՀՀՀՀՍ-ի 28-րդ բաժինը պետք է կիրառվի գործատուի կողմից՝ աշխատակից​ների բոլոր հատուցումները հաշվառելիս:

Աշխատակիցների հատուցումները աշխատակիցների կողմից մատուցված ծա​ռայության դիմաց կազմակերպության կողմից ցանկացած ձևով տրվող փոխ​հա​տու​ցումներ են: 
Աշխատակիցների հատուցումները ներառում են՝ 
ա) 
աշխատակիցների կարճաժամկետ հատուցումները.

բ) 
հետաշխատանքային հատուցումները. 
գ) 
ազատման նպաստները (արձակման նպաստները): 
Աշխատակիցների կարճաժամկետ հատուցումները այն հա​տու​ցումներն են (բացի ազատ​ման նպաստներից), որոնք ամ​բող​ջությամբ ենթակա են վճարման այն ժամանա​կա​շրջանի ավար​տից հետո տասներկու ամսվա ընթացքում, որում աշխատակիցները մատուցում են համապա​տասխան ծառայությունը:

Աշխատակիցների կարճաժամկետ հատու​ցումները ներառում են՝
ա) 
աշխատավարձերը.

բ) 
կարճաժամկետ փոխհատուցելի բացակայությունները (վճարովի տա​րեկան ար​ձակուրդները և հիվանդության հետ կապված վճարովի արձակուրդները), երբ ակնկալվում է, որ բացակայու​թյուն​ները տեղի կունենան այն ժա​մանակաշրջանի ավարտից հետո տասներկու ամսվա ընթացքում, որում աշ​խա​տա​կիցները մատուցել են համապատասխան աշխատանքային ծառայութ​յունը. 
գ) 
արդյունքների հետ կապված պարգևավճարները, որոնք ենթակա են վճարման այն ժամանակաշրջանի ավարտից հետո տասներկու ամսվա ընթացքում, որում աշխա​​տակիցները մատուցել են համապատասխան ծառայությունը. և

դ) 
ոչ դրամային հատուցումները (օրինակ՝ բուժսպասարկում, բնակարանով և ավտոմե​քե​նայով ապա​հո​վում, անվճար կամ մասնակի վճարու​մով ապրանքների կամ ծառայու​թյունների տրա​մադ​րում) ընթացիկ ժամա​նակաշրջանում աշ​խատող աշխատակից​ների համար:

Ազատման նպաստները (արձակման նպաստները) աշխատակիցների հատուցումներ են, որոնք ենթակա են վճարման որպես հետևանք՝ 
ա) 
կազմակերպության որոշման` աշխատանքից ազատել աշխատակիցներին մինչև թոշակի անցնելու ընդունված ժամկետը. կամ 
բ) 
աշխատակցի որոշման` աշխատակիցների թվաքանակի կրճատման դեպ​քում կամավոր ազատվել՝ փոխարենը ստանալով այդ նպաստները: 

Բաժին 29. 
Արտարժույթի վերահաշվարկ 
ՀՀՀՀՍ-ի 29-րդ բաժնի նպատակն է ներկայացնել`

· ինչպես պետք է կազմա​կեր​պության ֆինանսական հաշվետվություններում արտացոլվեն արտարժույթով գործառնությունները և արտերկրյա ստորաբաժանումները¸ և

· ինչպես պետք է ֆինան​սական հաշվետվությունները վերահաշվարկվեն ներկայացման արժույթով: 
Արտերկրյա ստորաբաժանումը հաշվետու կազմակերպու​թյան վերահսկվող կազմա​կեր​պու​թյուն է կամ մասնաճյուղ, որոնց գործունեությունը տեղակայված է հաշվետու կազմակերպության երկրից դուրս կամ ծավալվում է այլ արժույթով:

Արտարժույթով գործառնությունը այնպիսի գործառնություն է, որն արտահայտված (սահմանված) է արտար​ժույթով, կամ որը պահանջում է արտարժույթով կարգավո​րում (մարում), ներառյալ այն գործառ​նու​թյունները, որոնք առաջանում են, երբ կազմակերպու​թյունը` 
ա) 
գնում կամ վաճառում է ապրանքներ կամ ծառա​յություններ, որոնց գինը սահմանված է արտարժույթով. 
բ) 
ստանում կամ հատկացնում է միջոցներ (փոխառություններ), որոնց վճարման կամ ստացման ենթակա գումարները սահմանված են արտարժույթով, կամ 
գ) 
այլ ձևով ձեռք է բերում կամ օտարում է ակտիվներ, ստանձնում կամ մարում է պարտավո​րություններ, որոնք սահմանված են արտարժույթով: 

Բաժին 30. 
Հաշվետու ժամանակաշրջանից հետո տեղի ունեցող դեպքեր 
ՀՀՀՀՍ-ի 30-րդ բաժնի նպատակն է ներկայացնել` 
ա) 
երբ պետք է կազմակերպությունը ճշգրտի իր ֆինանսական հաշվետվությունները` կապված հաշվետու ժամանակաշրջանի վերջից հետո տեղի ունեցող դեպքերի հետ. և 
բ) 
բացահայտումները, որոնք կազմակերպությունը պետք է կատարի ֆինանսական հաշվետվությունները հրապարակման (ներկայացման) համար վավերացման ամսաթվի վերաբերյալ, ինչպես նաև հաշվետու ժամանակաշրջանի վերջից հետո տեղի ունեցող դեպքերի վերաբերյալ: 
Հաշվետու ժամանակաշրջանի վերջից հետո տեղի ունեցող դեպքերը բոլոր դեպքերն են` և բարենպաստ, և ոչ բարենպաստ, որոնք տեղի են ունենում հաշվետու ժամանակաշրջանի վերջի և այն ամսաթվի միջև ընկած ժամանակաշրջանում, երբ ֆինանսական հաշվետվությունները վավերացվում են հրապա​րակման (ներկայացման) համար: 

Տարբերակվում է հաշվետու ժամանակաշրջանի վերջից հետո տեղի ունեցող դեպքերի երկու տեսակ՝ 
ա) 
դեպքեր, որոնք տրամադրում են վկայություն ժամանակաշրջանի վերջի դրությամբ առկա պայմանների վերաբերյալ: Նման դեպքերը հանդիսանում են հաշվետու ժամանակաշրջանի վերջից հետո տեղի ունեցող ճշգրտող դեպքեր. և 
բ) 
դեպքեր, որոնք ցույց են տալիս հաշվետու ժամանակաշրջանի վերջից հետո առաջացած պայմանները: Նման դեպքերը հանդիսանում են հաշվետու ժամանակաշրջանի վերջից հետո տեղի ունեցող չճշգրտող դեպքեր: 
Բաժին 31. 
Կապակցված կողմերի բացահայտումներ 
ՀՀՀՀՍ-ի 31-րդ բաժնի նպատակն է կազմակերպություններից պահանջել բացահայտումներ` 

· կապակցված կողմերի փոխհարաբերությունների առկայության վերաբերյալ, որտեղ առկա է վերահսկողություն,

· ինչպես նաև տեղեկատվության բացահայտումներ` որոշակի հանգամանքներում կազմակերպութ​յան և իր կապակցված կողմերի միջև գործարքների վերաբերյալ: 

Կապակցված կողմ` կողմերը համարվում են կապակցված, կամ եթե մի կողմը, ֆինանսական և գործառնական որոշումներ կայացնելիս, ունի կարողություն` վերահսկելու մյուս կողմին կամ նշանակալի ազդեցություն իրագործելու մյուս կողմի վրա, կամ եթե կապակցված կողմ համարվող կազմակերպությունը և մեկ այլ կազմակերպություն ընդհանուր վերահսկման առարկա են: 

Կապակցված կողմերը մասնավորապես ներառում են` 

ա) 
կազմակերպությունները, որոնք վերահսկում են հաշվետու կազմակերպությանը կամ վերահսկվում են նրա կողմից. 

բ) 
ասոցիացված կազմակերպությունները. 

գ) 
անհատները, որոնք հաշվետու կազմակերպությունում ունեն այնքան մասնակցություն, որը նրանց տալիս է կազմակերպության նկատմամբ նշանակալի ազդեցություն. 

դ) 
հանգուցային կառավարչական անձնակազմը և նրանց ընտանիքի մտերիմ անդամները: 
Ընդհանուր վերահսկման ենթակա հանրային հատվածի կազմակերպությունների միջև գործարքները բավարարում են կապակցված կողմի գործարքների սահմանմանը: 

Այնուամե​նայ​նիվ, այդ կազմակերպությունների միջև գործարքների վերաբերյալ տեղեկատվության բացա​հայ​տում չի պահանջվում, եթե այդ գործարքները համապատասխանում են կազմակերպություն​նե​րի միջև սովորական գործունեությանը:

Բաժին 32. 
Ծառայությունների մատուցման կոնցեսիոն համաձայնություններ 
Կազմակերպությունը (շնորհատուն) պետք է կիրառի ՀՀՀՀՍ-ի 32-րդ բաժինը ծառայությունների մատուցման կոնցեսիոն համաձայնությունները հաշվառելիս: 
ՀՀՀՀՍ-ի 32-րդ բաժնի գործողության ոլորտում ներառվում են այն համաձայնությունները, որոնց ներքո օպե​րա​տորը, շնորհատուի անունից, ծառայությունների մատուցման կոնցեսիոն ակտիվների միջոցով մատուցում է հանրային ծառայություններ: 

Ծառայությունների մատուցման կոնցեսիոն համաձայնությունը շնորհատուի և օպերատորի միջև պարտավորեցնող համաձայնություն է, որտեղ` 
ա) 
օպերատորն օգտագործում է ծառայությունների մատուցման կոնցեսիոն ակտիվները` սահմանված ժամանակաշրջանի ընթացքում շնորհատուի անունից հանրային ծառայություն մատուցելու համար. և 
բ) 
օպերատորն իր կողմից մատուցած ծառայությունների համար հատուցումը ստանում է ծա​ռա​յությունների մատուցման կոնցեսիոն համաձայնության ժամանակաշրջանի ընթացքում: 
Ծառայությունների մատուցման կոնցեսիոն համաձայնության ընդհանուր բնութագրիչներն են` 
ա) 
շնորհատուն հանրային հատվածի կազմակերպություն է. 
բ) 
օպերատորը պատասխանատու է ծառայությունների մատուցման կոնցեսիոն ակտիվի կառավարման համար և հանդես չի գալիս սոսկ որպես գործակալ` շնորհատուի անունից. 

գ) 
համաձայնությունը սահմանում է օպերատորի կողմից գանձվելիք սկզբնական գները և կարգավորում է գների վերանայումը ընթացքում.
դ)
օպերատորը պարտավոր է ծառայությունների մատուցման կոնցեսիոն ակտիվները համաձայ​նության ժամանակաշրջանի վերջում շնորհատուին հանձնել որոշակի վիճակում` փոքր կամ առանց հավելյալ հատուցման. 
ե) 
համաձայնությունը կարգավորվում է պայմանագրով, որով սահմանվում են կատարողական չափա​նիշները, գների ճշգրտման մեխանիզմները, ինչպես նաև վեճերի կարգավորման համա​ձայ​նութ​յունները: 
